
Dikjarazzjoni bil-miktub dwar mekkaniżmi ta' twissija (whistle blowing) u l-protezzjoni 
tal-informaturi

Il-Parlament Ewropew,

– wara li kkunsidra r-regolamenti għall-Istaffi dwar l-uffiċjali tal-Komunitajiet Ewropej,

– wara li kkunsidra l-Artikolu 116 tar-Regoli ta' Proċedura tiegħu,

A. billi l-amministrazzjoni pubblika adattata għall-iskop (fit for purpose) li teżisti għas-
servizz taċ-ċittadin hi element prinċipali f'soċjetà demokratika li tiffunzjona, 

B. billi l-istituzzjonijiet tal-UE, jeħtieġu għalhekk regoli u proċeduri ċari sabiex jiżguraw li 
irregolaritajiet amministrattivi jiġu skoperti, ratifikati u miġjuba għall-attenzjoni taċ-
ċittadini; billi t-trasparenza amministrattiva hija prekondizzjoni għal ċittadini li jkunu 
jistgħu jżommu lill-politiċi eletti responsabbli, 

C. billi uffiċjali fl-amministrazzjonijiet tal-istituzzjonijiet tal-UE għandhom jingħataw 
opportunitajiet statutorji sabiex jagħmlu kuntatt miftuħ jew anonimu mal-midja u, 
mingħajr biża' ta' rikatti minn min iħaddimhom, jgħaddu informazzjoni dwar kwalunkwe 
irregolarità li jkunu setgħu innutaw fil-qadi ta' dmirijiethom, 

D. billi għandu jkun ukoll stabbilit bil-liġi li ġurnalisti għandu jkollhom id-dritt li 
jikkuntattjaw u jiksbu informazzjoni dwar l-attivitajiet tal-amministrazzjoni mingħand 
liema uffiċjali jixtiequ,

E. billi d-dritt li tikkomunika informazzjoni għall-pubblikazzjoni għandu jkun garantit billi 
jiġi rikonoxxut is-sigriet professjonali tal-ġurnalisti; billi l-awtoritajiet min-naħa tagħhom 
għandhom jiġu mwaqqfa milli jinvestigaw lil min għadda l-informazzjoni lill-midja, 

F. billi jista' jkun hemm restrizzjonijiet fuq id-dritt tal-uffiċjali li jiżvelaw informazzjoni  
f'każijiet eċċezzjonali biss u skont  id-dispożizzjonjiet statutorji li jiġu determinati minn 
qabel,

1. Jistieden lill-Kummissjoni sabiex tħaddan dawn il-proposti stipulati f'din id-dikjarazzjoni 
bil-miktub u li tadotta miżuri għall-implimentazzjoni tagħhom f'leġiżlazzjoni li 
tikkonċerna l-amministrazzjoni tal-istituzzjonijiet tal-UE.

2. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni u lill-Kunsill.


